
ᒪᒃᑯᒃᑐᓄᑦ ᐃᓕᓐᓂᐊᖅᑎᑕᐅᔪᑦ ᖃᐅᔨᓴᕐᓂᓕᕆᓂᕐᒥᒃ ᐊᒻᒪᓗ ᖃᐅᔨᓴᕈᑎᒃᓴᓂᒃ ᓴᓇᕐᕈᑎᓕᕆᓂᕐᒥᒃ ᑲᓇᑕᒥᐅᑕᓕᒫᒥ ᖃᐅᔨᓴᕈᑎᓕᕆᓂᕐᒥᒃ ᐃᓕᓐᓂᐊᖅᑎᑕᐅᔪ ᓄᓇᕗᒻᒥ
ᐃᖃᓗᐃᑦ, ᓄᓇᕗᑦ (ᐋᒐᓯ 9, 2011) –  50−ᖑᔪᑦ ᓄᓇᖃᖄᖅᑐᑦ ᐃᓄᐃᓪᓗ ᒪᒃᑯᒃᑐᖁᑎᖏᑦ ᓇᑭᑐᐃᓐᓇᖅ ᑲᓇᑕᒥᒃ ᑲᑎᓐᓂᐊᖅᑐᑦ ᐃᖃᓗᖕᓂ ᑕᒡᕙᓂ ᐱᓇᓱᐊᕈᓯᕐᒥᒃ ᐃᓚᐅᓂᐊᕐᒪᑕ 2011−ᒥ, ᐃᓕᓐᓂᐊᖅᑎᑕᐅᓂᐊᖅᓱᑎᒃ ᖃᐅᔨᓴᕐᓂᕐᒥᒃ, ᐱᐅᓯᑐᖃᕐᓂᒃ ᖃᐅᔨᒪᔭᑐᖃᕐᓂᒃ ᐃᓕᖅᑯᓯᑐᖃᕐᒥᓂᒃ, ᐊᒻᒪᓗ ᐊᓯᖏᓐᓂᒃ. 
“ᑕᒪᓐᓇ ᐃᓕᓐᓂᐊᖅᑎᑕᐅᓂᖅ ᑲᑎᒍᑕᐅᓂᐊᖅᐳᖅ ᐊᔾᔨᐅᖏᑦᑐᒥᒃ ᐱᕕᒃᓴᖃᖅᑎᑦᑎᓗᓂ ᓄᓇᖃᖄᖅᑐᓂᒃ ᐃᓕᓐᓂᐊᖅᑎᑦᑎᓂᒃ ᑲᑎᒪᓗᑎᒃ ᐃᓕᓐᓂᐊᖃᑎᒌᒎᓐᓇᕐᓂᐊᕐᒪᑕ, ᐱᕈᖅᐸᓪᓕᐊᓗᑎᒃ, ᖃᐅᔨᕙᓪᓕᐊᓗᑎᒡᓗ ᖃᐅᔨᓴᖅᑐᓕᕆᓂᒥᒃ,” ᐅᖃᖃᐅᔪᖅ ᓂᕈᐊᖅᑕᐅᓯᒪᔪᖅ ᔮᓐ ᑕᓐᑭᓐ, ᒥᓂᔅᑕᐅᔪᖅ ᓄᓇᖃᖄᖅᑐᓕᕆᔨᓄᑦ. “ᓴᓇᔭᐅᓯᒪᓂᖏᓐᓂᒃ ᐃᒡᒐᒃ ᖃᐅᔨᓴᖅᑕᐅᓂᖏᓐᓄᑦ ᓄᓇᐃᑦ ᐅᑭᐅᖅᑕᖅᑐᒥ, ᐃᓕᓐᓂᐊᖃᑕᐅᔪᑦ ᖃᐅᔨᓂᐊᖅᑐᑦ ᓇᖕᒥᓂᖅ ᐊᑐᕐᓗᑎᒃ ᖃᐅᔨᓴᕐᓂᕐᒥᒃ ᐊᑐᖅᑕᐅᕙᒃᑐᓂᒃ ᐅᑭᐅᖅᑕᖅᑐᒥ ᓄᓇᖁᑎᒋᔭᐅᒧᓂ.”
“ᑲᓇᑕᓕᒫᒥ ᓄᓇᖃᖃᖅᑐᓄᑦ ᖃᐅᔨᓴᕈᑎᒃᓴᓂᒃ ᓴᓇᕐᕈᑎᓂᒡ ᐃᓕᓐᓂᐊᕈᑏᑦ ᓄᓇᖃᖄᖅᑐᓄᑦ ᒪᒃᑯᒃᑐᓄᑦ ᐃᓕᓐᓂᐊᖅᐹᕈᑕᐅᔪᓐᓇᖅᓯᓐᓈᖅᑐᖅ, ᐊᒻᒪᓗ ᖃᐅᔨᒪᓕᕈᓐᓇᕐᓂᖅ ᑕᐃᒪᖅ ᐃᖕᒥᓄᑦ ᐃᓱᒪᕙᓪᓕᐊᔾᔪᑕᐅᓂᐊᖅᑐᓂᒃ ᖃᐅᔨᓴᕐᓂᕐᒥᒃ ᓴᓇᕐᕈᑎᒃᓴᓕᕿᓂᕐᒥᓗ ᐃᓕᓐᓂᐊᕈᒪᓂᖅ ᐅᕝᕙᓗᓐᓃᑦ ᐃᖃᓇᐃᔭᕆᔪᒪᓂᐊᕐᓂᖅ,” ᐅᖃᖃᐅᔪᖅ ᓕᐅᓇ ᐊᒡᓘᒃᑲᖅ, ᒥᓂᒡᑕᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑮᓇᐅᔭᓕᐅᕐᕕᒃᓴᓂᒃ ᐱᕙᓪᓕᐊᔪᓕᕆᓂᕐᒧᑦ ᐃᖃᓇᐃᔭᕐᕕᖕᒥᒃ, ᐊᒻᒪᓗ ᒪᓕᒐᓕᐅᖅᑎᐅᓪᓗᓂ ᑲᓇᑕᓕᒫᒧᑦ, ᓄᓇᕗᒻᒥᒃ. 
ᐃᓕᓐᓂᐊᖃᑕᐅᔪᑦ ᑎᑭᓯᒪᕗᑦ ᑕᒪᐃᓐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐊᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᐅᒧᓂᒃ, ᐊᒻᒪᓗ ᖁᓖᑦ ᐃᓚᐅᓂᐊᖅᑐᑦ ᓄᓇᕗᒻᒥ ᒪᒃᑯᒃᑐᑦ ᐱᖓᓱᓂᒃ ᐊᕕᒃᑐᖅᓯᒪᔪᓂᖔᖅᑐᑦ (ᕿᑎᖅᒥᐅᑦ, ᑭᕙᓪᓕᖅ, ᐊᒻᒪᓗ ᕿᑭᖅᑕᓂ). ᑕᒪᑐᒪᓂ ᐊᕐᕋᒍᒥ ᐃᓱᒪᒋᔭᐅᓂᐊᖅᑐᑦ ᖃᐅᔨᓴᕐᕕᖓᑦ, ᑐᑭᖃᖅᑐᖅ ᑲᑎᖅᓱᐃᓂᕐᒥᒃ ᐊᒻᒪᓗ ᖃᐅᔨᓴᖅᑕᐅᓂᖏᓐᓂᒃ ᐱᑐᖃᐅᔪᓂᒃ ᖃᐅᔨᓴᕈᓯᕐᓂᒃ ᐊᒻᒪᓗ ᓄᑖᓂᒃ ᖃᐅᔨᓴᕈᓯᕐᓂᒃ ᐊᑐᖅᑕᐅᕙᓕᖅᑐᓂᒃ.” ᐃᓕᓐᓂᐊᖃᑕᐅᔪᑦ ᐱᓕᕆᑎᑕᐅᓂᐊᖅᑐᑦ ᑕᒪᒃᑭᖅᑐᓂᒃ ᖃᓗᓈᑎᑐᑦ ᖃᐅᔨᓴᕈᓯᕐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᑕᐅᓗᑎᒃ ᐋᒃᑐᐊᒃᑯᑦ ᐊᐅᔭᒃᑯᑦ ᖃᐅᔨᓴᕐᕈᑎᓂᒃ ᐃᓕᓐᓂᐊᕈᑎᓂᒃ,   ᓴᓇᕐᕈᑎᓂᒃ ᖃᐅᔨᒪᔨᑕᖃᕐᓗᑎᒃ ᑲᓇᑕᒥᒃ, ᓄᓇᕗᒻᒥᒃ, ᕼᐊᒻᒪᓚᑦᑯᓪᓗ ᒐᕙᒪᒃᑯᖏᓐᓂᒃ. 
ᐃᓕᓐᓂᐊᖅᑲᑎᒌ
ᑐᑦ ᑮᓇᐅᔭᖃᖅᑎᑕᐅᔪᑦ ᓄᓇᖃᖃᖅᑐᓕᕆᔨᒃᑯᓐᓄᑦ ᑲᓇᑕᒥ 

ᐊᑐᖅᑕᐅᓂᖏᓐᓂ  ᓄᓇᖃᖃᖅᑐᓄᑦ ᐃᐃᓄᖕᓄᓪᓗ ᒪᒃᑯᒃᑐᓄᑦ ᐃᖃᓇᐃᔭᖅᑎᑦᑎᕙᓪᓕᐊᓂᕐᒧᑦ    
ᖃᓄᐃᓕᕈᑕᐅᔪᑦ  (FNIYES), ᐃᑲᔫᑕᐅᓪᓗᑎᒃ ᒪᒃᑯᒃᑐᓂᒃ ᐃᖃᓇᐃᔭᕆᐅᖅᓴᕙᓪᓕᐊᓂᕐᒧᑦ, ᓴᓈᕆᔪᒪᓂᐊᖅᑕᖏᓐᓂᒃ ᖃᐅᔨᓂᐊᕈᓐᓇᕐᓂᖅ, ᐊᔪᕈᓃᖅᓴᓂᖅ, ᐊᒻᒪᓗ ᑕᒪᒃᑯᓇᖓᑦ ᐃᖃᓇᐃᔮᖅᑖᕈᓐᓇᖅᓯᓂᖅ. ᕘ
ᔅᑦ ᐃᐅᒃᑯᑦ, ᓄᓇᕗᑦ ᓯᓚᒃᑐᖅᓴᕐᕕᒃᑯᑦ  ᐊᒻᒪᓗ ᓄᓇᓕᖓᑦ ᐃᖃᓗᐃᑦ. ᐃᓚᒋᔭᐅᔪᐃᓐᓇᐅᕗᑦ ᐱᒻᒪᕆᐅᓪᓗᑎᒃ ᐊᑐᐃᓐᓇᐅᑎᑕᐅᓂᖏᓐᓄᑦ ᑖᒃᑯᐊ ᐃᓕᓐᓂᐊᖃᑎᒌᒎᑏᑦ 2011-ᒥ. ᑕᒪᓐᓇ 8−ᒋᔭᐅᓕᖅᐳᖅ ᑲᓇᑕᓕᒫᒥ ᖃᐅᔨᓴᕐᓂᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᐅᔪᖅ. 
- 30 -
 SEQ CHAPTER \h \r 1 ᑕᒃᑯᐊ ᓴᕿᑎᑕᐅᓯᒪᔪᑦ ᑐᓴᒐᒃᓴᐃᑦ ᐊᑐᐃᓐᓇᐅᖕᒥᔪᑦ ᖃ
ᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖕᒥ ᐅᕙᓂ www.aandc-aadnc.gc.ca. 

ᑕᒪᐃᓐᓂᒃ ᐱᖃᑦᑕᕈᒪᓂᐊᕈᕕᑦ ᑐᓴᒐᒃᓴᓕᐊᕆᔭᑦᑎᓐᓂᒃ ᐊᒻᒪᓗ ᑐᓴᒐᒃᓴᓂᒃ ᓄᑖᓂᒃ ᓴᕿᑎᑕᐅᔪᓂᒃ ᓇᒃᓯᐅᔾᔭᐅᑲᐅᑎᒋᖃᑦᑕᕐᓗᑎᑦ. ᑕᑯᓂᐊᕐᓗᒍ ᐅᓇ ᑕᑯᓂᐊᖅᑕᐅᕝᕕᒃ: Media Room RSS Feed ᐊᑎᓕᐅᖅᑕᐅᖃᑕᐅᔪᒪᒍᕕᑦ. 

